
ERAIKUNTZA KOSTUEN INDIZEA. 2024KO MAIATZA 

 

Euskal AEko eraikuntzaren kostuak % 0,1 hazi dira 
2024ko maiatzean  

 

Urte artean, 2024ko maiatza eta 2023ko maiatza alderatuta, prezioen 
hazkundea % 3,7koa izan da 
 
Euskal AEko eraikuntzaren kostuen indizea % 0,1 igo da 2024ko maiatzean aurreko hilaren 
aldean, Eustatek landutako datuen arabera. 2023ko hil beraren aldean, kostuak % 3,7 
handitu dira. 
 
Eraikuntzako kostuak % 0,1 igo dira eta Obra zibilekoak % 0,2 jaitsi. 2023ko apirilaren 
aldean, prezioak % 3,3 igo dira Eraikuntzan eta % 5,4 Obra Zibilean.  
 

 
 

Aurreko hilaren —2024ko apirila— aldean, lehengaien kostuak % 0,1 igo dira, eta 
eskulanaren kostuak, berriz, ez dira aldatu. Urte arteko terminoetan, lehengaien kostua % 
3,2 igo da eta eskulanarena % 5,4. 
 
Lehengaien kostua hil artean % 0,2 igo da Etxegintzaren sektorean, eta % 0,3 jaitsi Obra 
zibilarenean. Urte arteko bilakaeran, Eraikuntzako lehengaien kostuak % 2,7 hazi dira eta 
Obra Zibilekoarenak % 5,4. 

Eraikuntzaren sektoreak kontsumituriko lehengaien prezioetan honako azpisektore 
hauetan izan ziren igoera handienak 2024ko maiatzean, 2023ko maiatzaren aldean: 
Mineral ez-metalikoak (% 12,3), Altzarigintza (% 4,2) eta Petrolioa fintzea (% 3,3). Aldiz, 
hauek izan dira sektoreko lehengaiak diren produktuak —horien prezioek behera egin dute 
gehien— ekoizten dituzten azpisektore nagusiak: Energia elektrikoa eta gasa —% 37,6ko 
murrizketarekin— eta Mineral ez-metalikoen industria —% 7,4ko jaitsierarekin—. 

